
1953 urtean Palade-k deskribatu zituen bezala, erribosomak organulu zelularrik ugari eta unibertsalenak dira, edozein zelula-motatan daudelako. 15-25 nm inguruko diametroa duten partikulatxoak dira, elkarrekin lotuta dauden bi azpiunitatez eratuak.


Erribosomek proteinen sintesian hartzen dute parte, RNA mezulariak daraman kode genetikoa irakurriz eta aminoazidoak elkartuz. Kasu askotan, erribosoma bat baino gehiago agertuko zaigu erretikuluaren gainazalean mRNA molekula bati lotuta: polirribosomak dira. Beste kasu batzuetan, polirribosoma askeak izango dira sintesia egingo dutenak. 

